
作者：劉基　元末明初

本作品收錄於《列朝詩集/甲前01》

儂做春花正少年，郎做白日在青天。

白日在天光在地，百花誰不願郎憐。

蛾眉二八不曾愁，有色無媒郎不留。

月裏蟾蜍推落地，幾時再得廣寒遊。

栽花圖作看花人，誰料花開不及春。

昨夜狂風今夜雨，為花落得兩眉顰。

莫信登天不要梯，莫信築雪可成堤。

五更老鴉樹上叫，有人則道是雞啼。

樹頭掛網枉求蝦，泥裏無金空撥沙。

刺漆樹邊栽枸橘，幾時開得牡丹花。

六月栽禾未是遲，死中求活是高棋。

吳歌

夕陽若有回頭照，遮莫黃昏一餉時。

此作品在全世界都属于公有领域，因为作者逝世已经超过100年，且作品于1931年1月1日

之前出版。

